
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

INOVASI BATA KONKRIT: KEMAHIRAN PRAKTIKAL
MELALUI PEMBELAJARAN BERASASKAN PROJEK

Nor Mayuze Mohamad, Siti Shahidah Sharipudin, Ir. Dr. Lee Siong Wee

Satu inisiatif inovatif dalam pembelajaran diperkenalkan bagi pelajar yang
mengambil mata Pelajaran ‘Material and Structural Laboratory’ dalam
melaksanakan projek berkumpulan melalui projek bertajuk “Hollow Concrete
Brick.” Projek ini berasaskan pendekatan Pembelajaran Berasaskan Projek
(PBL) yang bertujuan merapatkan jurang antara teori dan amalan praktikal.
Kaedah pengajaran tradisional sering kali tidak mencukupi dalam menyediakan
pelajar dengan kemahiran praktikal dan keupayaan menyelesaikan masalah
secara kreatif. Melalui projek ini, pelajar tahun kedua kejuruteraan awam
didedahkan kepada cabaran sebenar dalam mereka bentuk dan menghasilkan

bata konkrit berongga yang inovatif.

Bata konkrit merupakan elemen penting dalam pembinaan kerana kekuatan,
ketahanan dan rekabentuk yang estetik. Pelajar ditugaskan untuk menggunakan
pengetahuan mereka tentang reka bentuk campuran konkrit bagi menghasilkan
bata yang sesuai untuk kegunaan infrastruktur awam. Proses ini merangkumi
beberapa fasa penting: konseptualisasi reka bentuk, penyediaan acuan dan
bahan, fabrikasi dan ujian, serta penilaian akhir. Setiap fasa menggalakkan

pelajar membuat keputusan dan menyelesaikan masalah secara kreatif.

Objektif utama projek ini adalah untuk membangunkan kemahiran pelajar dalam

memilih komposisi bahan yang sesuai untuk penghasilan bata konkrit. Di
samping itu, ia menggalakkan pemikiran kejuruteraan kreatif dengan mendorong
pelajar untuk mereka bentuk bata yang lestari dan berorientasikan pengguna,
selaras dengan piawaian industri dan keperluan komuniti. Projek ini juga
menyokong Matlamat Pembangunan Mampan (SDG) 9: Industri, Inovasi

dan Infrastruktur.

Penilaian hasil pelajar dijalankan menggunakan skala 1 hingga 10, berdasarkan
empat kriteria utama: idea projek, inovasi reka bentuk, pemilihan bahan dan kualiti
keseluruhan produk akhir. Keputusan menunjukkan majoriti pelajar memperoleh
markah melebihi titik tengah, dengan sebahagian besar mencapai markah tinggi.
Sebanyak 60.98% pelajar memperoleh markah 9 atau 10 untuk produk akhir
mereka, menunjukkan prestasi yang kukuh dari segi metodologi dan pelaksanaan.

Penilaian reka bentuk juga menunjukkan tahap kreativiti dan keaslian yang tinggi.

Keputusan ini membuktikan keberkesanan pendekatan PBL dalam meningkatkan
penglibatan pelajar, kemahiran teknikal dan inovasi. Pelajar menunjukkan
kerjasama, relevansi konteks dan aplikasi praktikal prinsip kejuruteraan,

mempersiapkan mereka untuk kerjaya masa depan dalam industri.




